
15, అక్టోబర్ 2026, గురువారం భారత్ సమాచార్

అర్హులైన పేదలకు సంక్షేమ పథకాల భరోసా

భారత్ సమాచార్, యాదాద్రి భువనగిరి జిల్లా: అర్హులైన

పేద కుటుంబాలకు ప్రభుత్వ సంక్షేమ పథకాల ద్వారా

భరోసా కల్పిస్తున్నామని భువనగిరి ఎమ్మెల్యే కుంభం అనిల్

కుమార్ రెడ్డి తెలిపారు. వలిగొండ పట్టణంలోని దేవిశ్రీ

గార్డె న్స్‌లో గురువారం నిర్వహించిన కార్యక్రమంలో

లబ్ధి దారులకు స్మార్ట్ రేషన్ కార్డు లు, కల్యాణలక్ష్మి,

షాదీముబారక్ చెక్కులను పంపిణీ చేశారు.

పేద కుటుంబాలకు ఆహార భద్రత

ఈ సందర్భంగా ఎమ్మెల్యే మాట్లాడుతూ.. స్మార్ట్ రేషన్

కార్డు ల ద్వారా పేద కుటుంబాలకు ఆహార భద్రత

కలుగుతుందని తెలిపారు. అర్హులైన కుటుంబాలు ప్రభుత్వ

రేషన్ ద్వారా అందే ప్రయోజనాలను సులభంగా

పొందేందుకు ఈ కార్డు లు ఉపయోగపడతాయని చెప్పారు.

ప్రతి అర్హ కుటుంబానికి రేషన్ కార్డు ల ద్వారా అందాల్సిన

ప్రయోజనాలు చేరేలా ప్రభుత్వం చర్యలు తీసుకుంటోందని

వివరించారు.

నిరుపేదల సొంతింటి కల నెరవేర్చ డమే లక్ష్యం

సొంత ఇల్లు  లేని నిరుపేదలకు గృహ వసతి కల్పించాలనే

లక్ష్యంతో ఇందిరమ్మ ఇళ్ల పథకాన్ని అమలు చేస్తున్నట్లు

ఎమ్మెల్యే తెలిపారు. అర్హులైన లబ్ధి దారులకు ఇళ్లు  మంజూరు

చేయడం ద్వారా వారి సొంతింటి కల నెరవేరుతుందని

పేర్కొన్నారు. పేద కుటుంబాల అవసరాలను గుర్తిం చి,

వారికి అండగా నిలిచేలా సంక్షేమ పథకాలను అమలు

చేస్తున్నామని చెప్పారు.

అర్హులందరికీ పథకాల ప్రయోజనాలు

ప్రజల అవసరాలకు అనుగుణంగా సంక్షేమ, అభివృద్ధి

కార్యక్రమాలను కొనసాగిస్తూ  అర్హులైన ప్రతి ఒక్కరికీ

ప్రభుత్వ పథకాల ప్రయోజనాలు అందేలా కృషి చేస్తున్నట్లు

కుంభం అనిల్ కుమార్ రెడ్డి వివరించారు. అర్హత కలిగిన

లబ్ధి దారులు ప్రభుత్వ పథకాలను సద్వినియోగం

చేసుకోవాలని సూచించారు.

ఈ కార్యక్రమంలో తహసీల్దార్ జి. దశరథ, ఎంపీడీవో

జలంధర్ రెడ్డి, మండల కాంగ్రెస్ అధ్యక్షుడు బత్తి ని సహదేవ్

గౌడ్, PACS చైర్మన్ గరిసె రవి, స్థా నిక సర్పంచి కుంభం

వెంకట్ పాపిరెడ్డి, పట్టణ కాంగ్రెస్ అధ్యక్షుడు పోలేపాక

జానకిరాములు, సర్పంచుల ఫోరం మండల అధ్యక్షుడు

రేసు బుచ్చిరెడ్డి, పలువురు నాయకులు, అధికారులు,

లబ్ధి దారులు పాల్గొన్నారు.

